
Pou Piblikasyon Imedya: 05/12/2023 GOUVENE KATHY HOCHUL

GOUVENE HOCHUL ANONSE ADMINISTRASYON TI BIZNIS ETAZINI AN PRAL
OFRI ASISTANS FEDERAL POU REZIDAN AK BIZNIS YO NAN BROOKLYN AK
KONTE NASSAU KE INONDASYON MWA SEPTANM LAN AFEKTE

Administrasyon Ti Biznis Etazini an pral bay pré ki gen to enteré ki ba pou rezidan
ak biznis ki elijib yo ke gwo lapli ak inondasyon nan Brooklyn, Nassau ak Konte
vwazen yo afekte

Divizyon Sekirite Enteryé ak Sévis ljans Eta a te travay ansanm ak Ofisyél yo nan
Konte a pou fé evalyasyon domaj preliminé obligatwa yo nan kominote ki afekte

yo

Twa sant sansibilizasyon pou pré an péson nan ka katastwof yo pral ede Nouyoke
yo nan Konte Brooklyn ak Nassau apati 6 desanm

Aplikasyon pou pré yo disponib tou sou enténet isit |la

Demann Gouvéne Hochul pou yon gwo deklarasyon nan ka katastwof rete anba
konsiderasyon Prezidan Biden

Gouvénée Kathy Hochul te anonse jodi a Administrasyon Ti Biznis (Small Business
Administration, SBA) Etazini an pral ofri asistans federal bay Nouyoké nan Konte Kings
(Brooklyn) ak Nassau, ke gwo lapli ak inondasyon te afekte nan mwa septanm. Rezidan
ak biznis ki nan lokal sa yo elijib pou aplike pou pré ki gen to enteré ki ba pou ede nan
rekiperasyon yo apre lapli ak inondasyon istorik. Dapre regleman SBA, konte ki nan
vwazinaj Kings ak Nassau — New York (Manhattan), Queens, Richmond (Staten Island)
ak Suffolk — elijib tou pou jwenn aksé nan pré sa yo.

Gouvéné Hochul te mande SBA pré sa yo nan fen mwa novanm, ansanm ak demann li
bay Prezidan Biden pou yon Deklarasyon Gwo Katastwof, ki rete anba konsiderasyon.

"Lapli istorik septanm lan te gen enpak negatif non sélman rezidan yo, men tou biznis
yo, atrave Brooklyn ak Konte Nassau", Gouvéné Hochul te deklare. "Pré ki gen to
enteré ki ba sa yo pral ede soulaje enpak inondasyon an, epi mwen angaje m pou m
jwenn tout éd federal posib pou tout zon nan eta nou an ke move tan yo afekte".

Plis pase uit pous lapli te tonbe nan Brooklyn, ak sis pous lapli te tonbe nan Manhattan
ak keék pati nan konte Nassau ak Westchester pandan laplis istorik mwa septanm lan.
Gouveéneé Hochul te deklare yon Eta Dijans pou tout Vil New York, Long Island ak rejyon
Mid-Hudson lan nan dat 29 septanm lan, pandan gwo lapli te afekte rejyon sid eta a.
Anvan tanpét la, Gouvéné Hochul te mande ajans Eta yo pou yo prepare resous pou
repons pou ijans epi pou yo rete an kominikasyon konstan ak gouvénman lokal yo pou
siveye enpak tan an epi reponn a demann pou asistans.

Komisé Depatman Sekirite Teritwa ak Sévis ljans Eta New York la, Jackie Bray, te
deklare, "Nouyoke yo nan Brooklyn ak Konte Nassau kontinye santi enpak domaj lapli
istorik ak inondasyon te lakdz nan mwa septanm nan ki, nan kek kote, te resevwa plis
pase uit pous lapli nan 24 eédtan sélman. Gras a lidechip Gouvené Hochul ak patné
federal nou yo, pwopriyete kay ak biznis ki nan zon sa yo pral kounye a gen akse a pré
ki gen to entere ki ba ki pral jwe yon wol enpdtan nan rekiperasyon yo".

Senaté Kirsten Gillibrand te deklare, "Move tan nan mwa septanm pase a te devaste
kay ak biznis nan Brooklyn ak Konte Nassau, epi mwen fye pou m we fanmi New York
ki afekte yo pral kounye a kapab resevwa asistans federal yo bezwen pou yo rekipere.
Rann pré pou katastwof sa yo aksesib se premye etap pou anpil Nouyoké yo rekonstwi
ak reprann mwayen pou yo viv, epi mwen pral kontinye travay pou ede jwenn
apwobasyon demann Deklarasyon Gwo Katastwof Gouvéné Hochul la. Mwen remesye
SBA paske li ofri asistans federal enpdtan sa a epi mwen pral kontinye goumen pou
asire tout Nouyoke yo gen tout resous ki disponib pou akselere pwosesis rekiperasyon
an apre gwo move tan yo".

Reprezantant Nydia M. Velazquez, te deklare,"Antanke manm wo plase nan Komite
pou Ti Biznis nan Chanm lan, mwen konnen kijan yon evénman move tan kapab
devasté pou pwopriyete yon ti biznis. Imedyatman apre yon katastwof natirel, anpil ti
biznis souvan echwe akoz enkapasite yo pou jwenn akse ak lajan yo ka pemeét téet yo.
Anons jodi a pral ede asire ke ti konpayi atrave vil New York ki afekte nan inondasyon
septanm lan kapab jwenn aksé nan pré enpotan SBA ki gen to entere ki ba pou ede yo
rekonstwi. Mwen remésye Gouvené Hochul paske li defann pwoblém sa a epi mwen
espere kontinye travay pou asire biznis sa yo gen resous yo bezwen pou yo rekipere
net".

Prezidan Minisipalite Brooklyn lan, Antonio Reynoso, te deklare, "Pandan kay ak
biznis atravé Brooklyn kontinye ap lite poutét domaj inondasyon katastwofik septanm
nan te lakdz, mwen rekonesan ke Gouvéné Hochul ap travay ansanm ak
Administrasyon Ti Biznis pou asire €d federal rive jwenn vwazen nou yo ki kounye a fé
fas a gwo depans pou reparasyon ki nesesé yo. Katastwof klimatik tankou gwo lapli
septanm nan ap rive pi souvan ak pi grav. Nou pa kapab pedi tan anko pou pwoteje
kominote nou yo kont domaj ak dega alavni, epi nou dwe envesti tou nan resous sekou
ki ka ede vwazen nou yo rekipere yo; pré yo anonse jodi a se yon gwo etap nan
rekiperasyon sa a".

Gwoup ki annapre yo gen dwa kalifye kounye a pou pré SBA nan ka katastwof:

o Meét kay yo: jiska 500,000 dola pou repare rezidans prensipal yo.

o Meét kay ak lokate yo: jiska 100,000 dola pou repare oswa ranplase byen pésonél
yo ki andomaje oswa kraze.

o Pwopriyete biznis yo: jiska 2,000,000 dola pou ranplase pwopriyete, envante,
machin, ekipman ak [0t pét fizik.

« Biznis ak 6ganizasyon san bi likratif yo: Pré pou Katastwof avék Dega Ekonomik
jiska 2,000,000 dola pou bay fon woulman ki nesesé jiskaske operasyon nomal
yo rekdOmanse apre yon katastwof.

Sant Sansibilizasyon pou Pré nan Ka Katastwof

Apati mékredi 6 desanm a 11:00 a.m., SBA a pral ouvri Sant Sansibilizasyon pou Pré
nan Ka Katastwof nan lokal ki endike anba la yo pou ede Nouyokée yo aplike an peson
pou asistans. Reprezantan Sipd Kliyan yo ap disponib pou ede aplikan yo ranpli
aplikasyon an epi reponn kesyon sou pwogram pre SBA nan ka katastwof la.

Konte Kings
e United Jewish Organizations, 32 Penn Street, Brooklyn, NY 11249

Oreé Operasyon: Lendi-Jedi 9:00 a.m.—6:00 p.m.; Vandredi 9:00 a.m. — 12:00
p.m.; Fémen samdi; Dimanch 10:00 a.m.—2:00 p.m.

o Health Essentials, 2336 86th Street, Brooklyn, NY 11249

Oré Operasyon: Lendi—Vandredi 10:00 a.m.—6:00 p.m.; Samdi 10:00 a.m.—2:00
p.m.; Fémen dimanch.

Konte Nassau

« Ralph G. Caso Executive and Legislative Building, Nassau County, 1
West St, Mineola, NY 11501

Oré Operasyon: Lendi—Vandredi 9:00 a.m.—6:00 p.m.; Samdi 10:00 a.m.—2:00
p.m.; Fémen dimanch.

Twa sant yo pwograme pou yo fémen pou toutan nan vandredi 22 desanm.

Yo ka soumét aplikasyon pou pré nan ka katastwof yo sou enténét atrave Potay Pre
MySBA a nan https://lending.sba.gov. Aplikan yo ka rele tou Sant Sévis pou Kliyan SBA
a nan 1-800-659-2955 oswa voye yon imél bay disastercustomerservice@sba.gov.
Moun ki soud, ki mal pou tande, oswa ki gen yon andikap pou pale, kapab rele 7-1-1
pou jwenn aksé nan sevis relé telekominikasyon yo.

Yo ta dwe voye pa lapos aplikasyon ki ranpli yo nan U.S. Small Business
Administration, Processing and Disbursement Center, 14925 Kingsport Road, Fort
Worth, TX 76155.

Delé pou ranpli epi retounen aplikasyon yo pou domaj fizik nan pwopriyete se 2 fevriye
2024. Delé pou remét aplikasyon pou domaj ekonomik yo se 4 septanm 2024.

